
zelatan 
Sansebastianenses 

PNVri esker, donostiarrok badugu 
lau urtetarako udal-talde bikain bat. 
PNVri esker, Donostia San-Sebas-
tián bihurtzeko bidean abiatu da. 
Ordoñez buru, jakina. 

Ordoñezek. PNVri esker, sanse-
bastianismoa zer den azalduko digu 
lau urtez. 

Zezen-plaza pare bat, hasteko; 
Jeneralak hain maite zuen "Fiesta 
Nacional" delakoa ospatzeko. 

Flamenco-akademi mordo bat 
auzo guztietan; sevillana-sariketak 
barra-barra, "grupos y danzas en 
Chu-Chu" Aste Nagusian (egunero 
Madrid-Donostia tren-txartelak do-
hainik eskainiz); ehun "fiesta del 
rocio'' ehun goiztiritan barrena. 

Operazioa borobiltzekotan, Odon 
Elorzak, dozena pare bat "bode-
guiya" kokatzeko, hogei-ta lau 
udal-biltoki eskaini omen ditu ja-
danik. Odoni ez baitzaizkio gauza 
horiek Ordoñezi baino gutxiago 
gustatzen... 

Ordoñezek odolean darama hori 
guztia. Aita terueldarra, ama gan-
diatarra, eta bera venezuelatarra 
jaiotzez, horrela senditzen du Do-
nostia. 

Nik Nüremberg edo Tannu-Tuva 
sendituko nukeen eran. Are oke-
rrago; Ordoñezek gorroto baitu 
euskal kutsua duen guztia, EA eta 
HB barne (berak esan duenez: "la 
misma basura"). 

Jatorrizko fitxa horri, Ordoñezek 
Iruñeko Opus-tarrekin lortutako ka-
zetaritza-titulua erantsi baitzion. 

Han ere, jakina, Euskal Herri 
euskaldunaren irudi fidela irakatsi 
zioten... 

Eta hor duzue gure mutila, 
PNVri esker, sansebastianismo ur-
dinaren apostolu bihurturik. 

PNVri esker, oso ongi goaz. 
Baietz! 

